
 دهٔ نویسنده لزوماً نظر افغان جرمن آنلاین نمی باشدیعق ،مسئوولیت متن و شکل بدوش نویسندۀ مضمون میباشد

 

 

 ۲۰۲۳/ ۱۹/۱۰            انور اڅړ محمد 

 

 کې  لومهغازي امان الله خان د انګرېزي استخباراتو په 
 (برخه )یوولسمه

 
 د کابل فتح او د سقاؤ تېښته 

کله چې انګرېزانو نادر خان ته اجازه ورکړه چې د ډیورنډ کرښې ها خوا له پښتنو قبایلو مرسته وغواړي نو »نادر خان  
ګل خان او عبدالرحیم  نواب خان، جان   1نواز خان   خېلو[ څخه وزیرستان ته څلور کسان هر یو: مولوي اللهد ځاځیو له ]علي

  2.« ۀمه نېټه د وزیرستان پر لور وخوځید۱۴ل. ل کال د زمري په ۱۳۰۸خان واستول، نوموړي ډله له ځاځیو څخه د 
د نادر خان لخوا وزیرستان ته د مولوي الله نواز خان د استولو په اړه میرغلام محمد غبار د نېټې په لږ توپیر سره لیکي  

مه نېټه د خوګیاڼیو لښکر د کابل د چکري څلي )منار( سره نږدې د  ۲۹ل. ل کال د څنګاښ میاشتې په  ۱۳۰۸ چې»کله د
خېلو[ څخه الله نواز  مه نېټه، د ځاځیو له ]علي ۳۰مخالفینو ]سقاؤیانو[ لخوا ماتي وخوړه نو په سبا یې د څنګاښ میاشتې په  

  3.« خان هندي، له ډیورنډ کرښې ها خوا وزیرستان ته ولاړ
نواز خان ډله وزیرستان ته ورسیږي وزیرو لا پخوا پرېکړه کړي وه چې د کابل پر    وړاندې له هغې چې د  لور  الله 

ل. ل، کال د غبرګولي له شلمې، وروسته ۱۳۰۸وخوځیږي. د وزیرستان د لښکر یو تن مشر، غازي یار محمد خان، د 
له هغې چې د اورګون کلا یې له سقاؤیانو ونیوله نو نادر خان ته یې یو لیک استولی ؤ چې په هغه لیک کې له سقاؤیانو  

دا ډاډ هم ورکړل شوی ؤ چې د امان الله خان د بیا راوستلو او له   څخه د اورګون د کلا د نیولو خبر ورکړل شوی ؤ او
 سقاؤ سره د جګړې لپاره د وزیرستان لښکر چمتو دی.  

سالار محمد نادر خان له لوري زما د لېږل شوي لیک ځواب ترلاسه  غازي یار محمد خان زیاتوي:»متاسفانه چې د سپه 
   4نه شو.«

او ځاځیو له لارې )چې نادر خان په ځاځیو کې مېشت ؤ( پر کابل باندې د برید   هغه وو چې د وزیرستان لښکر د خوست
  5په موخه حرکت وکړ، وزیرو دا پرېکړه هم کړي وه چې له نادر خان څخه هم مرسته وغواړي. 

ر  وزیرستان ته د نادر خان استول شوی هیئت لا وزیرستان ته نه ؤ رسیدلی چې د تلې په میاشت کې د وزیرستان څلو 
زره پنځه سوه لښکر د غازي جرنېل یار محمد خان په مشرۍ د پکتیکا د برمل په سیمه کې له استول شوي هیئت سره 

 مخ شو.  
 نادر خان د هییت په لاس یو لیک استولی ؤ چې په هغه کې له وزیرو څخه د مرستې غوښتنه شوي وه: 

انه او شجاعت د خپلواکۍ په جګړه کې راته څرګند  »عزیزانو! د وزیرو او مسودو قومونو غیورو مشرانو! ستاسو مېړ
شوی دی، نن بیا هماغه د مېړانې او غېرت ساعت دی، اعلیحضرت غازي امان الله خان د یوه سارق او کوتاه طریق له  
لاسه خارج ته فرار کړی دی، د هېواد هره برخه د بې اتفاقۍ په اور کې سوځیږي، افغاني ننګ او غیرت دا تقاضا زموږ 

 6لو څخه کوي چې په اتفاق او اتحاد سره وطن ته د روانې فتنې څخه نجات ورکړو.« )محمد نادر خان( ټو

 
 نواز خان په اړه د لیکنې په پای کې مالومات وړاندې کیږي. : د الله 1
 مخ. ۲۶۹محی الدین انیس: بحران و نجات.  : میر غلام2
 مخ، پښتو ژباړه: سید عبدالله پاچا. ۱۷محمد غبار: افغانستان د تاریخ په اوږدو کې.  : میر غلام3

فرنګیانو تحصیلدارانو  وړاندې له هغې چې د وزیرستان لښکر د کابل پر لور وخوځیږي، »په کورمه، واڼه او توچۍ کې د  
  7او پولېټیکل دا هڅه کړي وه چې د وزیرو او مسیدو جنګیالي کابل ته له تللو منع کړي.« 

نیوی نه شو کولی خو بیا هم د انګرېزانو دا ډول نمایشي هڅې د دې لپاره کیدلې چې  انګرېزانو د وزیرستان د لښکر مخ 
 ه او له نادر خان سره مرسته نه کوي.  وهنوښیي، انګرېزان د افغانستان په چارو کې لاس 

( کې لیکي:»محمد نادر خان... انګرېزانو ته مراجعه  افغانستان در پنج قرن اخیر  په خپل تاریخ:)  صدیق فرهنگ  محمدمیر
وکړه او له هغوی یې اجازه وغوښته چې د هغې خوا سرحدي پولې له قبایلو مرسته وغواړي. سره له دې چې د هند  

مامورینو ظاهراً د هغه غوښتنه ونه منله خو په عمل کې یې د هغوی پر وړاندې اقدام ونه کړ... د  انګرېزي حکومت  
ز، کال د سپتمبر په میاشت کې یو شمېر وزیر د ځاځیو سیمې ته ورسیدل، نادر خان وروسته له هغې چې له ۱۹۲۹

  8ګردېز څخه په شا شو، ځاځیو ته یې پناه وړي وه.« 
ل د پېښور انګرېز والي سر اولف کارو لیکي:»... ]نادر خان[ د وزیرو او مسعود ]مسیدو[ خوا  په دې تړاؤ د هغه مها

ته مخه کړه چې هغوی مخکې امان الله خان هم د انګرېزانو پر ضد تشویق کړي وو. دا خلک د ډیورنډ کرښې په دواړو 
ل بریالیتوب ترلاسه کړ او زیات شمېر  ]نادر[  له  خواوو کې ځمکې لري، دلته ده  ښکرې ورسره ملګري شوې، پخپله 

وزیرستان څخه هم خلک ورغلل، همدارنګه زیات شمېر وزیر په افغانستان کې د ننه په برمل او نورو برخو کې هم 
میشته دي، هغه وزیر چې د ډیورند کرښې ختیځ او جنوب ته په بریتانوي هند پورې تړلې، سره له دې چې د هند حکومت 

قراول یې تشکیلاوه، ه خو دوی په ګڼ شمېر ]افغانستان ته[ ننوتل چې د نادر خان د لښکر پیش د دوی د تګ ممانعت کاو
، دوی په حقیقت کې د هغه وخت پاچا ۀدوی وو چې کابل یې ونیو او د دُراني کورنۍ لپاره یې تاج او تخت بیا ونیو

هغه څوک چې پاچاهان  وو، د سرحد په شاوخوا کې ښکته او پورته کې هېچا هغه درس نه دی هېر کړی: جوړوونکي 
  9« جوړوي هغوی ډېر ژر پاچاهان نسکوروي هم.

  ۲د وزیرو لښکر په خوست کې څو ځلې د سقاؤ له پلویانو سره ونښت چې وروسته له څو بریالیو جګړو، »د میزان په 

  10خېلو ته ورسید.« نیټه علي 

خېلو کې د وزیرستان او خوست قومي مشرانو او نادر خان  مه نېټه په علي ۲۱الثاني  ل. سپوږمیز کال د ربیع ۱۳۴۸د  
مه ماده کې ویل شوي ۶مه او ۵ترمنځ غونډه وشوه چې ترمنځ یې په پنځلسو مادو کې پرېکړه او ژمنې وشوې چې په 

الله خان سلطنت کولو ته راوغوښتل شي او یا دې د ده  »د وطن له نجات وروسته دې اعلیحضرت غازي امان وو چې:
 له خېلخانې څخه یو بل اهل ته سلطنت وسپارل شي.« 

 11ــ »د اعلیحضرت غازي امان الله خان تر راتګ پورې به سپاه سالار صاحب د سلطنت وکیل وي.«۶
ېلو په غره کې چې د  سفر غره په  خد وزیرو د لښکر قوماندان جرنېل غازي یار محمد خان زیاتوي چې د ځاځیو د علي 

چې د جرګې ټولو پرېکړو ته به غاړه    لیک وکړنادر خان د جرګې له مشرانو سره په قرآن ]کریم[ لاس نوم یادیږي، 
  12کله مصالحه نه کوي.ږدي او له حبیب الله ]سقاؤ[ سره به هېڅ 

په لوګر او کابل کې له سقاویانو سره د سختو   هغه وو چې د وزیرستان او لویې پکتیا لښکر د کابل پرلور وخوځید، 

جګړو او بریو وروسته نوموړي سرتیري د لسو ورځو په اوږدو کې د کابل ارګ ته ورسیدل چې په ارګ کې سقاؤ او 

هم په ارګ کې پناه اخیستي وه. په ارګ کې د نادر خان   پرځای شوي وو او ماتي خوړلو سقاویانود سقاؤ ځواکونه ځای

 د سقاؤ لخوا یرغمل شوي وو. ۀ،تنو ته رسید( ۶۱او وروڼو کورنۍ چې شمېر یې )

په   تلي  په حال کې ؤ او بچه سقاؤ له ګردېز، ننګرهار، غزني، کوهدامن،  ۱۷د  نېټه د کابل ارګ چې د کلابندۍ  مه 

د حسین له ډېر ځواک سره له  ی]د سقاؤ[ د جنګ وزیر سویه ځواکونو انتظار کاوه،  کوهستان او قطغن ولایتونو د مرستند

قطغن څخه د کابل پر لوري په حرکت کې ؤ او په ننګرهار کې سقاؤي پوځیانو هم د کابل په طرف د راستنیدو عجله  

د نورو ځواکونو په برابرولو کوله. د دربار وزیر شېر جان او د کابل والي ملک محسن لا د مخه کوهدامن ته تللی ؤ او 

چې په لوګر کې یې قرارګاه لرله د    13او مجهزولو کې مصروف وو خو له ټولو څخه مخکې سقاؤي سپه سالار پردل 

جان تنګي او ماداغه ]محمدآغې[ څخه د پکتیا د پوځونو له تېریدو او په کابل باندې د هغوی له برید څخه خبر شو او  واغ

پږو کنډکونو عسکرو سره له لوګر څخه راوخوځید او د پغمان له لارې د خېرخانې کوتل ته په ډېره چټکۍ سره له ش 

کونه په خېرخانه سیمه کې اراورسید، د ارګ د کلابندۍ د ماتولو په موخه یې مارش وکړ خو د ]وزیرستان او[ پکتیا ځو

په ګولۍ له پښو وغورځول شو او د هغو د لارې خنډ شول. پردل خان چې د جګړې په لومړۍ کرښه کې جنګیده د ډز 

  14پوځیانو یې ماتي وکړه. 

مهرو په سیمه کې د وزیرستان د سرتېرو لخوا ووژل شو او د کابل پر چوک کې وځړول  بيسپه سالار پردل خان د بي 

یې د   شو... دا جګړه ډېره سخته وه چې د درو ساعتونو په اوږدو کې د لاس او ګریوان په جګړه بدله شوه، چې له امله

سقاویانو شپږو کنډنو د خپلو قوماندانو په وژل کېدلو سره ماتي وخوړه، سربېره پر وژل شویو او نیول شویو کسان پاتې  

  15نور یې شمالي ته وتښتیدل. 

دا مهال چې د نادر خان او وروڼو کورنۍ یې په ارګ کې د سقاؤ لخوا د ډال په توګه یرغمل شوي وې، »د نادر ښځې 
نادر ته پېغام واستوي چې ]پر ارګ[ باندې برید وکړي، په دې فکر کې دې نه کیږي چې دوی ته څه  وکړای شول چې

  16پېښ شي.« 
لخوا چې د اماني رژیم سرسخت پلوی او د اغتشاشي   17نېټه د مشهور توپچي کنډکمشر محمد یعقوب خان   مه۱۸د تلې په  

حکومت مخالف او ورسره بندي ؤ، ارګ د توپ د ګولیو تر باران لاندې ونیول شو او د ارګ د کلابندۍ کړۍ نوره هم 

مه نېټه ټوله ورځ ارګ تر ډزو لاندې ؤ چې یو ټینګ دیوال یې سوری  ۱۹تنګه شوه ارګ ټینګه دفاع کوله او د تلې په 

تون اور واخیست او د اور لمبې پورته شوې، د ماښام تر مهاله برید کوونکي د ارګ تر  ه دې لړ کې د ارګ وسله شو، پ

   18برجونو او دیوالونو رسیدلي وو.

تون د چاودنې په اړه مارشال شاه ولي خان لیکي:»محمد یعقوب خان توپچي  په ارګ باندې د توپچي د ډزو او د وسله 

شوی ؤ، امر مې ورته وکړ چې د لوی فرانسوي توپ په ډزو دې د ارګ جنوبي دروازه تر   چې په فرانسه کې روزل

 اور لاندې ونیسي.«

دوېم ډز ما پخپل لاس فایر کړ   19شاولي خان وایي: نه مالومیږي چې د توپ ګولۍ د دښمن په سینه لګیږي که د دوست؟ 

نارې پورته شوې، زموږ د توپ د غږ د پورته کیدلو سره سم، د شېر دروازې، د کوټوالۍ  چې دا مهال د خلکو د افسوس  

ګنبدې او آسمایي ]غره[ توپونو غږونه هم جګ شول چې ناڅاپه له ارګ څخه د چاودنې وېروونکي غږونه پورته شول 

د اور لمبو او لوګیو آسمان چې د څو کلونو ذخیره شوي چاودیدونکي توکي وچاودل او ارګ د اور په کوره بدل شو او 

   20پټ کړل.

تېز   په دې اړه انیس لا ښه مالومات وړاندې کوي وایي:»د باغ عمومي د پله پر سر، د ارګ جنوبي دیوال مخامخ یې
پرځای کړ... د اور امر یې ورکړ، څو دقیقې نه وې تېرې چې توپچي امر پر ځای کړ، د ارګ هغه  ویشتونکی توپ ځای 

 
افغانستان کې توپان( کې لیکي   فرانسوی ژورنالسته آندرې ویولیس چې دا مهال په کابل کې وه، په خپل کتاب )په :13

په پای کې د کابل په بازار کې له پښو   مارشال شو او  چې »پردل د انګلستان د سفارت یو پخوانی باغوان ؤ چې
 راځوړنډ شو.« 

 مخونه. ۲۰-۲۱عبدالله پاچا.  غلام محمد غبار: افغانستان د تاریخ په اوږدو کې، دویم ټوک. پښتو ژباړه: سید میر :14
 مخونه. ۳۱۸-۳۲۰د افغانستان د خپلواکې او نجات تاریخ.   :15
 مخ ۷۲۱تالي سټوآرټ: اور په افغانستان کې.  ریه :16
محمد خان وزیري، پر ارګ باندې د توپچي برید او د وتلي او   د وزیرستان د لښکر قوماندان، غازي جرنېل یار :17

  ځایه او خطا ډز په اړه وایي:»د پرېکړې سره سم، ارګ محمد یعقوب خان د توپ د یو بې  پیاوړي افغان توپچي افسر
اوچت شول، محمد یعقوب   توپونو په ګولیو وویشتل شو چې د ارګ له غولي د اور لمبې او دودونه داسې په شدت د

درلودل، د دې پرځای چې د توپ پر ګولۍ ارګ    خان چې پوځي صاحب منصب ؤ او تر اندازې اوږده برېتونه یې
سره مې فوراً د محمد یعقوب سنګرونو کې ولګیده، د همدې حالت په لیدو    وولي د توپ ګولۍ یې زما د جنګیالیو په 

اداره په لاس کې   چاره له برېتونو ونیوه او په خپله مې د توپځان ورساوه او له ډېر قهره مې هغه بې   خان سنګر ته
   واخیسته.«

 مخ۲۱افغانستان د تاریخ په اوږدو کې، دوېم ټوک.  :18
 وو.ارګ کې بندیان کړي  له دوست څخه د هغه د کورنۍ غړي دي چې سقاؤ په:19
 مخ. ۹۹مارشال شاه ولي خان: یاد داشتهای من.   :20

 5تر 4 له :د پاڼو شمیره
 german.de-maqalat@afghan  له موږ سره اړیکه ټینگه کړئ دغه پتهښت تاسو همکارۍ ته رابولي.  په  نپه در افغان جرمن آنلاین 

 لولـئ هیله من یو خپله لیکنه له رالیږلو مخکې په ځیر و ، دلیکنې د لیکنیزې بڼې پازوالي د لیکوال په غاړه ده : یادونه

 
 
 
 

ي دروازې سره لګیدلی دی، هدف ونیو او پر ارګ باندې د ماښام لپاره د یرغل په موخه ډله چمتو دیوال چې د جنوب
کړای شوه. سقوبچه چې کله وضعیت ولید نو وډار شو... شپې مهال یرغل پیل شو خو پایله یې ورنه کړه، د تلې میاشتې  

دیوال د سوري کولو هڅې پیل شوې... مازدیګر مه نېټه د جمعې پر ورځ یو ځل بیا د توپ پر ډزو باندې د ارګ د  ۱۹په  
وونکي منظره رامنځ ته شوه، د ارګ د ننه  مهال د توپچي ډزې زیاتې شوې، ناڅاپه د قیامت د ورځې په څېر یوه وېره 

جبه خانې څخه د چاودنو ډاروونکي اورونه پورته شول... هغه وو چې ماښام مهال لښکر وکړای شول د ارګ برجونو 
دا چې د ماښام تیاره خوره شوه نو سقوبچه له وضعیت ګټه پورته کړه او د ارګ له شمالي لارې وتښتید او  ته ورسیږي، 

 21په هماغه شپه ارګ تخلیه شو.« 
د ارګ له فتح وروسته فرانسوۍ ژورنالسته او لیکواله، )آندری ویولیس( چې په هغه سهار کابل ته په یوه روسۍ الوتکه 

سقاؤ له ارګه تښتیدلی ؤ او په ارګ کې د هغه اور لوګي یې هم لیدلي وو چې تېره ورځ   کې رسیدلي وه چې تېره شپه
خان څخه په یوه مرکه کې د خپلو نورو پوښتنو تر څنګ د سقاؤ د تېښتې د  وليتون اور اخیستی ؤ. نوموړي له شاه وسله

 ي وو.هغه د کورنۍ د روغتیا په اړه  وپوښتل چې په ارګ کې د سقاؤ لخوا بندیان شو
خان وویل:»د خدای شکر دی روغ رمټ وو، د سقاؤ زوی پر دغې شېبې نورې اندېښنې درلودې، ماښام خوا ته  وليشاه 

لپاره زموږ یو وراره علي  بیرغ اوچت کړ او ماښام یې د خبرو  ته راواستاوه، غاصب چې د  شاه یې سپین  جان موږ 
وه ما د قبایلو د مشرانو جرګه د مشورې لپاره راټولوله، اوربند   تسلیمېدو نیت کړی ؤ، زموږ شرایط پوښتل، دا یوه دوکه

شوی ؤ، نظارت کمزوری ؤ، هغه له خپلو عسکرو سره له ارګه وتی ؤ او څومره مهمات او پیسې یې چې له ځان سره  
  22وړای شوې وړي یې وې، یو څو مو په کې ووژل خو نور یې غرونو ته وختل.« 

او د هغه لخوا د سولې غولوونکي هڅې په هکله غازي جرنېل یار محمد خان په خپلو    له ارګ څخه د سقاؤ پټه تېښته
لنډه توګه اړینې برخې  په  تاریخ( کې مالومات وړاندې کړي چې موږ یې  افغانستان د خپلواکۍ او نجات  خاطرو:)د 

صاحب نورالمشایخ  آغا[ مجددي د حضرت مه، ماسخوتن چې نهه بجې وې، حضرت آغاګل ]ګل۱۹راخلو:»... د میزان  
مجددي ورور له دوو نورو ملایانو په ملتیا، د حبیب الله ]سقاؤ[ او د هغه د خېلخانې د سر د امن غوښتلو له درخواست 
سره زموږ سنګرونو ته راغلل، هغوی له ارګ څخه زموږ تر مرچو پورې په موټر کې چې سپین بیرغ ورباندې په رپا  

  23ؤ راورسیدل... .« 
  محمود  خان او شاه ولي مد خان لیکي چې موږ مشرانو له سقاؤ سره د سولې واک د نادر خان وروڼو شاه  جرنېل یار مح

خان د سقاؤ زوی ته په دې ولي خان ته ورکړ چې د هغوی کورنۍ په ارګ کې له سقاؤ سره یرغمله وه، نو سردار شاه 
اصب یې او د افغانستان مظلوم ملت دې ټوکر، ټوکر  مضمون لیک ولیکه:»حبیب الله وروره! ته د افغانستان د حکومت غ

وعیال سره د شمالي دروازې له لارې کوهدامن کړی دی، اوس ته امن غواړې، زموږ له لوري تا ته امن دی او خپل آل
المال او جبه خانه باندې لاس مه وهه... د شپې په لسو بجو مجددي او ملګري یې د ارګ پر لور  ته ولاړ شه، په بیت 

ړل خو یوه ګنټه لا نه وه تېره چې خبر مو ترلاسه کړ چې حبیب الله سقاؤ او ملګري یې د ارګ د شمالي برج له لارې ولا
  24تښتیدلي دي... د شپې یوولس بجې وې چې ارګ ته د خپلو جنګیالیو سره ننوتو... .« 

په دې موخه لیږلي وه چې هغوی داسې ښکاري چې سقاؤ د سولې نیت نه درلود، هغه د سولې ډله د لښکر مشرانو ته  
 وغولوي او د اوربند پر مهال له ارګه شمال ته وتښتي چې همداسې وشول.  

------------------------------------------------------- 

د    نوازخان په قوم بابر او د ملتان افتخاري مجسټریټ هم ؤ، نوموړي د هندد الله نواز خان پلار، خان بهادر، رب   )*(:
 غوښتونکو په اړه انګرېزانو ته جاسوسي کوله. آزادۍ

په کابل کې د هند د جلاوطنه حکومت هغه پټ مالومات چې هند ته د استولو په موخه د رېښمنو پر دسمالونو یې لیکل 
بهادر    چې ظاهراً نه لیدل کیدل خو وروسته د یو ډول کیماوي توکو په کارولو سره لوستل کیدلی شول، دغه لیکونه د خان

بهادر لخوا نواز ملتاني، د خپل ګمارل شوي جاسوس عبدالحق لخوا له کابله لاهور ته ورسول شول او د نوموړي خان رب
 په هند کې د انګرېزانو حکومت لاس ته ورسیدل او هغه راز افشا شو چې له امله یې انګرېزانو ډېر هندي فعالان ونیول. 

پرځای  نواز خان خپل دوه زامن الله نواز خان او شاه نواز په کابل کې د هندي مهاجرو په ډله کې ځای خان بهادر رب 
د امان الله خان د واکمنۍ پر مهال تر شک لاندې کس ؤ    کړي وو. الله نواز خان د حبیبې په ښوونځی کې معلم ؤ، هغه

 علامه عبداحی حبیبي: جنبش مشروطیت در افغانستان، له بېلابېلو پاڼو څخه. نو له پوهنې څخه وشړل شو. 
 

 مخونه. ۲۸۳-۲۸۴. نجات و بحران  :21
 مخ. ۷۸ژباړه: نجیب منلی.  آندری ویولیس: په افغانستان کې توپان. پښتو :22
 مخ. ۳۲۳د افغانستان د خپلواکې او نجات تاریخ.  :23
 مخ. ۳۲۸تاب.  هماغه ک :24

خان په خپلو یادښتونو )یاد داشتهای من( کې د الله نواز خان په هکله لیکي چې الله نواز خان  وليد نادر خان ورور شاه  
»د انګرېزانو سره د مبارزې له امله په اعدام محکوم شوی ؤ خو بیا هم هغه له شاه محمود خان سره یو ځای، د نادر  
خان لیدنې ته له ډیورنډ کرښې اوښتی او د توتکي سیمه چې د انګرېزانو تر اشغال لاندې وه، راغلی ؤ چې بیا له کرښې  

 بېرته واوښت.«
ې ډېر داسې دروغ لیکلي چې سړی له ورایه پرې پوهیږي، د الله نواز خان له کړنو او  شاه ولي خان په خپلو یادښتونو ک

د هغه مهال له اړونده پېښو داسې ښکاري چې الله نواز خان د انګرېزانو لخوا له نادر خان او وروڼو سره د مرستې په 
 موخه ګومارل شوی ؤ. 

ز، کې د انګرېزي هند  ۱۹۳۲ر په توګه وټاکل شو، نوموړی په الله نواز خان د محمد نادر شاه لومړی یاور او بیا د وزی 
له لارې په پوره آزادۍ او پرته له کوم خطره اروپا ته ولاړ چې د انګرېزانو لخوا له کوم ګواښ سره مخ نه شو، د نادر  

شي، هغه  شاه په حکومت کې دا ناشوني وه چې د انګرېزانو یو داسې دښمن چې په اعدام محکوم شوی وي دنده وکړای 
هم د وزارت او سفارت دندې. د نادر شاه د واکمنۍ پر مهال د انګرېزانو ټول مخالفین د نادر لخوا وژل شوي، په اوږده  

 بند بندیان او پاتې یې له هېواده تښتیدلي وو. 
ژلو دنده هم په  الله نوار خان نادري کورنۍ ته لوی خدمتونو ترسره کړل تر دې چې په ایټالیا کې یې د امان الله خان د و

ل.  ۱۳۴۵غاړه واخیسته )چې وروسته به پرې وغږیږو(، الله نوار خان د عمر تر پایه په کابل کې پاتې شو او همدلته د 
 مه نېټه ومړ. ۱۲ل، کال د وږي په  

 ل. ل۲۳/۷/۱۴۰۲نېټه:

 نور بیا 

 
 

 آرشیف  محمد انور اڅړد ښاغلی 

